
«Җир асты байлыклары турында» 1992 елның 21 февралендәге 2395-1 номер-

лы Россия Федерациясе Законы, Татарстан Республикасы Министрлар Кабине-

тының «Татарстан Республикасы Экология һәм табигать ресурслары министрлыгы 

мәсьәләләре» 2005 елның 6 июлендәге 325 номерлы карары белән расланган 

Татарстан Республикасы Экология һәм табигать ресурслары министрлыгы турын-

дагы нигезләмә, Татарстан Республикасы Министрлар Кабинетының 2011 елның            

4 ноябрендәге 917 номерлы карары белән расланган Татарстан Республикасы 

территориясендә җирле әһәмияттәге җир асты байлыклары кишәрлекләреннән 

файдалану тәртибе нигезендә боерык бирәм: 

 

1. Түбәндәге кушымталарны расларга: 

Татарстан Республикасы Экология һәм табигать ресурслары министрлыгы 

тарафыннан Татарстан Республикасы территориясендә җирле әһәмияттәге җир 

асты байлыклары кишәрлекләреннән файдалану хокукын вакытыннан алда 

туктату, туктатып тору яки чикләү турында карарлар кабул итү тәртибен; 

Татарстан Республикасы территориясендә җирле әһәмияттәге җир асты 

байлыклары кишәрлекләреннән файдалану хокукын вакытыннан алда туктату, 

туктатып тору һәм чикләү комиссиясенең составын. 

2. Хокукый тәэмин итү бүлегенә әлеге боерыкны Татарстан Республикасы 

Юстиция министрлыгына дәүләт теркәвенә алу өчен җибәрергә. 

3. Әлеге боерык үтәлешен контрольдә тотуны министр урынбасары 

И.И.Гойбәдуллинга йөкләргә. 

 

 

Министр                                                                                                      А.В. Шадриков 

Татарстан Республикасы Экология 

һәм табигать ресурслары министр-

лыгы тарафыннан Татарстан Респуб-

ликасы территориясендә җирле әһә-

мияттәге җир асты байлыклары 

кишәрлекләреннән файдалану хоку-

кын вакытыннан алда туктату, тук-

татып тору яки чикләү турында 

карарлар кабул итү тәртибен раслау 

хакында 



2 

 

 

 

Татарстан Республикасы Экология 

һәм табигать ресурслары министр-

лыгының 2021 елның 27 июлендәге 

799-п номерлы боерыгы белән 

расланды 

 

Татарстан Республикасы Экология һәм табигать ресурслары министрлыгы 

тарафыннан Татарстан Республикасы территориясендә җирле әһәмияттәге җир 

асты байлыклары кишәрлекләреннән файдалану хокукын вакытыннан алда 

туктату, туктатып тору яки чикләү турында карарлар кабул итү тәртибе 

 

1. Гомуми нигезләмәләр 

 

1.1. Татарстан Республикасы Экология һәм табигать ресурслары министрлыгы 

тарафыннан Татарстан Республикасы территориясендә җирле әһәмияттәге җир 

асты байлыклары кишәрлекләреннән файдалану хокукын вакытыннан алда 

туктату, туктатып тору яки чикләү турында карарлар кабул итүнең әлеге тәртибе 

(алга таба – Тәртип) «Җир асты байлыклары турында» 1992 елның 21 февралендәге 

2395-1 номерлы Россия Федерациясе Законы (алга таба – Җир асты байлыклары 

турындагы закон), Татарстан Республикасы Министрлар Кабинетының «Татарстан 

Республикасы Экология һәм табигать ресурслары министрлыгы мәсьәләләре»  

2005 елның 6 июлендәге 325 номерлы карары белән расланган Татарстан 

Республикасы Экология һәм табигать ресурслары министрлыгы турындагы 

нигезләмә, Татарстан Республикасы Министрлар Кабинетының 2011 елның 4 нояб-

рендәге 917 номерлы карары белән расланган Татарстан Республикасы террито-

риясендә җирле әһәмияттәге җир асты байлыкларыннан файдалану тәртибе 

нигезендә эшләнде. 

1.2. Татарстан Республикасы территориясендә җирле әһәмияттәге җир асты 

байлыклары кишәрлегеннән файдалану хокукы Татарстан Республикасы Экология 

һәм табигать ресурслары министрлыгы (алга таба – Министрлык) инициативасы 

буенча Җир асты байлыклары турындагы законның 20 статьясының икенче 

өлешендә билгеләнгән түбәндәге очракларда вакытыннан алда туктатылырга, 

туктатып торылырга яисә чикләнергә мөмкин: 

җир асты байлыкларыннан файдалануга бәйле эшләр йогынтысы зонасында 

эшләүче яки яшәүче кешеләрнең тормышына яки сәламәтлегенә турыдан-туры 

куркыныч яный башлаганда; 

җир асты байлыкларыннан файдаланучы лицензия шартларын бозган очракта; 

җир асты байлыкларыннан файдаланучы җир асты байлыкларыннан 

файдалану кагыйдәләрен системалы рәвештә бозган очракта; 

гадәттән тыш хәлләр (табигый бәла-казалар, хәрби гамәлләр һәм башкалар) 

барлыкка килгән очракта; 

әгәр җир асты байлыкларыннан файдаланучы лицензиядә билгеләнгән срокта 

җир асты байлыкларыннан файдалану өчен каралган күләмнәрдә керешмәсә; 

җир асты байлыклары файдалануга бирелгән предприятие яисә хуҗалык 

эшчәнлегенең башка субъекты бетерелгән очракта; 

җир асты байлыкларыннан файдаланучы җир асты байлыклары турындагы 

Россия Федерациясе законнарында каралган хисаплылыкны тапшырмаса, Җир 

асты байлыклары турындагы законның 27 статьясы нигезендә җир асты байлык-

лары турындагы геологик мәгълүматны Татарстан Республикасының геологик 

мәгълүмат фондына тапшырмаган очракта яки тапшыру сроклары бозылганда.  

1.3. Татарстан Республикасы территориясендә җирле әһәмияттәге җир асты 

байлыклары кишәрлегеннән файдалану хокукын вакытыннан алда туктату, 

туктатып тору яки чикләү турындагы мәсьәләне Министрлык тарафыннан карау 

өчен Министрлыкка бирелгән вәкаләтләрне гамәлгә ашырганда алынган яисә 

дәүләт хакимияте органнары, җирле үзидарә органнары, оешмалар, гражданнар 

тарафыннан бирелгән, шулай ук башка чыганаклардан кергән, Татарстан Респуб-

ликасы территориясендә җирле әһәмияттәге җир асты байлыклары кишәрлек-

ләреннән файдалану хокукын вакытыннан алда туктату, туктатып тору яки чикләү 

турында карарлар кабул итү өчен нигезләр булган мәгълүмат нигез булып тора. 

1.4. Әлеге Тәртип җир асты байлыкларыннан файдаланучының язмача 

гаризасы нигезендә Татарстан Республикасында җирле әһәмияттәге җир асты 

байлыклары кишәрлекләреннән файдалану хокукын вакытыннан алда туктату һәм 

туктатып тору турында карарлар кабул итү буенча Министрлык тарафыннан дәүләт 

хезмәте күрсәтүгә бәйле рәвештә барлыкка килә торган мөнәсәбәтләргә кагылмый, 

мондый хезмәтне күрсәтү стандарты һәм тәртибе Министрлыкның тиешле 

административ регламентында билгеләнә. 
 

2. Татарстан Республикасы территориясендә җирле әһәмияттәге җир асты 

байлыклары кишәрлекләреннән файдалану хокукын вакытыннан алда туктату, 

туктатып тору һәм чикләү комиссиясе 
 

2.1. Татарстан Республикасы территориясендә җирле әһәмияттәге җир асты 

байлыклары кишәрлекләреннән файдалану хокукын вакытыннан алда туктату, 

туктатып тору яки чикләүгә бәйле мәгълүматны объектив, сыйфатлы һәм комп-

лекслы анализлау максатларында Министрлыкта даими эшләүче орган – Татарстан 

Республикасы территориясендә җирле әһәмияттәге җир асты байлыклары 

кишәрлекләреннән файдалану хокукын вакытыннан алда туктату, туктатып тору 

һәм чикләү комиссиясе (алга таба – Комиссия) оештырыла. 

2.2. Комиссия утырышлары әлеге Тәртипнең 1.3 пункты нигезендә Министр-

лыкка алынган мәгълүмат Татарстан Республикасы территориясендә җирле әһә-

мияттәге җир асты байлыклары кишәрлекләреннән файдалану хокукын вакы-

тыннан алда туктату, туктатып тору һәм чикләү өчен нигез булып торган очракта 

һәр конкрет җир кишәрлегенә карата уздырыла. 

2.3. Комиссия рәисе, рәис урынбасары, секретарь һәм комиссия әгъзаларын-

нан тора. Комиссия составы Министрлыкның штат хезмәткәрләреннән төзелә. 

Комиссия әгъзаларының саны 10 кеше булырга тиеш. 

2.4. Комиссия утырышын рәис, ә ул булмый торган чорда – комиссия рәисе 

урынбасары үткәрә. 

2.5. Комиссия тәкъдим итү характерындагы карарлар (алга таба – карарлар) 

кабул итә. Комиссия утырышы, әгәр анда комиссия әгъзаларының кимендә 50% 

катнашса, хокуклы була. Карар өчен өчен утырышта катнашкан Комиссия әгъза-

ларының 50% артык өлеше тавыш бирсә, ул кабул ителгән дип санала. Тавышлар 

тигез булса, Комиссия утырышында рәислек итүче зат тавышы хәлиткеч булып 

тора. 

2.6. Комиссия карары ачык тавыш бирү юлы белән кабул ителә һәм Комиссия 

утырышы беркетмәсе белән рәсмиләштерелә. Беркетмә Комиссия утырышы узган 

көннән соң биш эш көне эчендә рәсмиләштерелә һәм утырышта катнашкан барлык 

Комиссия әгъзалары тарафыннан имзалана. Комиссия әгъзалары беркетмәгә 

Комиссия утырышында каралган мәсьәләләр буенча язмача рәсмиләштерелгән 

аерым фикерне теркәп куярга хокуклы. 

 

3. Җир асты байлыкларыннан файдалану хокукын вакытыннан алда туктату, 

туктатып тору яки чикләү турындагы мәсьәләне Министрлык тарафыннан карау 

нәтиҗәләре буенча кабул ителә торган карарлар 

 

3.1. Комиссия утырышларында җирле әһәмияттәге җир асты байлыкларының 

конкрет кишәрлегенә карата түбәндәгечә карарлар кабул ителә: 

әлеге Тәртипнең 1.2 пунктының 3,4, 6 һәм 8 абзацларында каралган очрак-

ларда, җир асты байлыкларыннан файдаланучы адресына җир асты байлык-

ларыннан файдаланучы җибәргән җитешсезлекләр һәм җир асты байлыкларыннан 

файдалану хокукын вакытыннан алда туктату ихтималлыгы турында белдерү 

җибәрү хакында; 

әлеге Тәртипнең 1.2 пунктының 3, 4, 6 һәм 8 абзацларында каралган очрак-

ларда, җир асты байлыкларыннан файдалану хокукын туктатып тору яисә чикләү 

турында; 

әлеге Тәртипнең 1.2 пунктының 2, 5 һәм 7 абзацларында каралган очракларда, 

җир асты байлыкларыннан файдалануны вакытыннан алда туктату турында; 

әлеге Тәртипнең 1.2 пунктының 3, 4, 6 һәм 8 абзацларында каралган очрак-

ларда җибәрелгән җитешсезлекләр турында белдерүдә күрсәтелгән бозуларның 

җир асты байлыкларыннан файдаланучы тарафыннан бетерелмәгән булу факты 

билгеләнгән очракта, җир асты байлыкларыннан файдалануны вакытыннан алда 

туктату турында; 

җир асты байлыклары кишәрлекләреннән файдалану хокукын чикләү, тукта-

тып тору яки вакытыннан алда туктату өчен нигезләр булмавы турында. 

3.2. Комиссия тарафыннан җир асты байлыкларыннан файдаланучы адресына 

җир асты байлыкларыннан файдаланучы җибәргән бозулар һәм җир асты байлык-

ларыннан файдалану хокукын вакытыннан алда туктату ихтималлыгы турында 

белдерү җибәрү хакында карар кабул ителгән очракта, Министрлыкның җир асты 

байлыкларыннан файдалануны лицензияләү бүлеге белгече Комиссия утырышы 

беркетмәсен алганнан соң ун эш көне эчендә җир асты байлыкларыннан файда-

ланучы җибәргән җитешсезлекләр һәм җир асты байлыкларыннан файдалану 

хокукын вакытыннан алда туктату ихтималлыгы турында белдерү проекты 

рәсмиләштерә һәм имзалау өчен Татарстан Республикасы экология һәм табигать 

ресурслары министрына (алга таба – министр) җибәрә, анда түбәндәгеләр була: 

1) Комиссия тарафыннан түбәндәге бер яки берничә шартның ачыклаунына 

күрсәтү: 

- җир асты байлыкларыннан файдаланучының лицензиянең мөһим шартларын 

бозуы; 

- җир асты байлыкларыннан файдаланучының җир асты байлыкларыннан 

файдалану кагыйдәләрен системалы рәвештә бозуы; 

- җир асты байлыкларыннан файдаланучының лицензиядә билгеләнгән срок 

эчендә җир асты байлыкларыннан файдалану өчен каралган күләмнәрдә 

керешмәве; 

- җир асты байлыкларыннан файдаланучының җир асты байлыклары 

турындагы Россия Федерациясе законнарында каралган хисаплылыкны тапшыр-

мавы, Җир асты байлыклары турындагы законның 27 статьясы нигезендә җир асты 

байлыклары турындагы геологик мәгълүматны Татарстан Республикасының 

геологик мәгълүмат фондына тапшырмавы яки тапшыру срокларын бозуы.  

2) җитешсезлекләрне бетерү турында мәгълүмат бирү турында таләп һәм аны 

бирү вакыты; 

3) әлеге җитешсезлекләр белдерүдә күрсәтелгән чорда бетерелмәгән очракта, 

җир асты байлыкларыннан файдалану хокукының вакытыннан алда туктатылырга 

мөмкин булуы турында кисәтү. 

Белдерүдә җитешсезлекләрне бетерү өчен билгеләнә торган срок өч ай тәшкил 

итә һәм җир асты байлыкларыннан файдаланучы белдерүне алган көннән башлап 

исәпләнә. 

3.3. Министр җир асты байлыкларыннан файдаланучы җибәргән җитеш-

сезлекләр һәм җир асты байлыкларыннан файдалану хокукын вакытыннан алда 

туктату ихтималлыгы турындагы белдерүне җир асты байлыкларыннан файда-

ланучы җибәргән җитешсезлекләр һәм җир асты байлыкларыннан файдалану 

хокукын вакытыннан алда туктату ихтималлыгы турында белдерү проекты имзалау 

өчен алынган вакыттан башлап ун эш көне эчендә имзалый. 

3.4. Министрлыкның җир асты байлыкларыннан файдалануны лицензияләү 

бүлеге белгече җир асты байлыкларыннан файдаланучы җибәргән җитешсезлекләр 

һәм җир асты байлыкларыннан файдалану хокукын вакытыннан алда туктату 

ихтималлыгы турында белдерү имзаланганнан соң өч эш көне эчендә җир асты 

байлыкларыннан файдаланучыга тиешле белдерү кәгазенең күчермәсен заказлы 

хат белән җибәрә. 

3.5. Комиссия җир асты байлыкларыннан файдалану хокукын туктату яисә 

чикләү турында карар кабул иткән очракта, Министрлыкның җир асты 

байлыкларыннан файдалануны лицензияләү бүлеге белгече, Комиссия утырышы 

беркетмәсе алынганнан соң ун эш көне эчендә, җир асты байлыкларыннан 

файдалану хокукын туктатып тору яки чикләү турында боерык проектын 

рәсмиләштерә һәм имзалау өчен министрга җибәрә, анда түбәндәгеләр була: 

1) Җир асты байлыклары турында законның 20 статьясы нигезендә җир асты 

байлыкларыннан файдалану хокукын туктату яисә чикләү нигезе; 

2) җир асты байлыклары кишәрлегеннән файдалану хокукын туктатуга яисә 

чикләүгә китергән сәбәпләрне бетерү өчен җир асты байлыкларыннан файда-

ланучы үткәрергә тиешле чаралар, аларны үткәрү тәртибе һәм сроклары; 

3) мондый тыюның сәбәпләрен күрсәтеп, үткәрелүе тыела торган эш төрләре 

(җир асты байлыкларыннан файдалану хокукы чикләнгән очракта); 

4) җир асты байлыкларыннан файдалану хокукын туктатып тору яисә чикләү 

турында карар кабул ителгән карар юкка чыгарылырга мөмкин булган шартлар; 

5) Татарстан Республикасының геологик мәгълүмат фондына тиешле 

йөкләмәләр. 

3.6. Җир асты байлыкларыннан файдалану хокукын туктатып тору яки чикләү 

турындагы боерыкны министр җир асты байлыкларының конкрет кишәрлегенә 

карата җир асты байлыкларыннан файдалану хокукын туктатып тору яки чикләү 

турындагы боерык проектына кул куйганнан соң ун эш көне эчендә имзалый. 

3.7. Министрлыкның җир асты байлыкларыннан файдалануны лицензияләү 

бүлеге белгече җир асты байлыкларыннан файдалану хокукын туктатып тору яки 

чикләү турында боерык проекты имзаланганнан соң өч эш көне эчендә кулга 

тапшыру турында белдереп, җир асты байлыкларыннан файдаланучыга тиешле 

боерык күчермәсен заказлы хат белән юллый. 

3.8. Җирле әһәмияттәге җир асты байлыклары кишәрлегеннән файдалану 

хокукын туктатып тору яки чикләү турындагы карар җир асты байлыкларыннан 

файдаланучыга лицензия шартларын бозуларны бетерү өчен каршылык булып 

тормый. 

3.9. Җитешсезлекләрне бетерү өчен белдерүдә күрсәтелгән срок узгач, 

Комиссия җир асты байлыкларыннан файдалану хокукын вакытыннан алда 

туктату, туктатып тору яки чикләү буенча ачыкланган җитешсезлекләрне бетерү 

фактын билгеләү яки аларның бетерелмәвен, шулай ук ачыкланган җитеш-

сезлекләрне белдерүдә билгеләнгән срокта бетерү мөмкинлеген бирмәгән объектив 

шартларны билгеләү предметыннан гыйбарәт булган материалларны яңадан карап 

тикшерә. 

3.10. Әлеге Тәртипнең 1.2 пунктындагы 2, 5 һәм 7 абзацларда каралган 

очракларда һәм җир асты байлыкларыннан файдаланучы җибәрелгән җитеш-

сезлекләр турындагы белдерүдә күрсәтелгән бозуларны анда күрсәтелгән срокта 

бетермәгән очракта һәм Комиссия җир асты байлыкларыннан файдалану хокукын 

вакытыннан алда туктату кирәклеге турында карар кабул итсә, Министрлыкның 

җир асты байлыкларыннан файдалануны лицензияләү бүлеге белгече Комиссия 

утырышы беркетмәсе алынган вакыттан башлап ун эш көне эчендә җир асты 

байлыкларыннан файдалану хокукын вакытыннан алда туктату турында Министр-

лык боерыгын рәсмиләштерә һәм имзалау өчен министрга җибәрә, анда түбән-

дәгеләр була: 

1) Җир асты байлыкларыннан файдалану турындагы законның 20 статьясы 

нигезендә җир асты байлыкларыннан файдалану хокукын вакытыннан алда туктату 

турында карар кабул итү нигезләре; 

2) файдалы казылмалар чыгару предприятиесен һәм җир асты корылмаларын 

бетерү һәм консервацияләү буенча җир асты байлыкларыннан файдаланучының 

файдалы казылмалар чыгаруга бәйле булмаган чараларны үткәрү зарурлыгына 

күрсәтү; 

3) җир асты байлыкларыннан файдалану хокукының туктатылу датасы; 

4) юридик зат турындагы белешмәләрне Юридик затларның бердәм дәүләт 

реестрыннан төшереп калдыру турында белешмәләр яисә шәхси эшкуар турындагы 

белешмәләрне Шәхси эшкуарларның бердәм дәүләт реестрыннан төшереп калдыру 

турында белешмәләр (предприятиене яисә хуҗалык эшчәнлегенең башка 

субъектын бетерүгә бәйле рәвештә җир асты байлыкларыннан файдалану хокукы 

вакытыннан алда туктатылган очракта); 

5) Татарстан Республикасының геологик мәгълүмат фондына тиешле йөкләмә. 

3.11. Җир асты байлыкларыннан файдалану хокукын вакытыннан алда тук-

тату, туктатып тору яки чикләү турындагы боерык министр тарафыннан җир асты 

байлыкларының конкрет кишәрлегенә карата вакытыннан алда туктату, туктатып 

тору яки чикләү турындагы боерык проекты алынганнан соң ун эш көне имзалана. 

3.12. Министрлыкның җир асты байлыкларыннан файдалануны лицензияләү 

бүлеге белгече җир асты байлыкларыннан файдалану хокукын вакытыннан алда 

туктату, туктатып тору яки чикләү турындагы боерык имзаланганнан соң өч эш 

көне эчендә җир асты байлыкларыннан файдаланучыга тиешле боерык күчермәсен, 

кулга тапшыру турында белдереп, заказлы хат белән җибәрә. 

3.13. Җир асты байлыкларыннан файдалану хокукын вакытыннан алда туктату 

турында Министрлык боерыгы чыккан датадан башлап җирле әһәмияттәге җир 

асты байлыклары кишәрлекләреннән файдалану хокукы вакытыннан алда 

туктатыла, туктатып торыла яки чикләнә. 

3.14. Җир асты байлыкларыннан файдалану хокукын туктатып тору яки 

чикләүгщ китереп чыгарган шартлар бетерелгән очракта, Министрлык җир асты 

байлыкларыннан файдалану хокукын яңадан торгызу яки чикләүне юкка чыгару 

турында боерык чыгара. Куллану хокукы элекке шартларда яки, лицензиягә тиешле 

үзгәрешләр кертеп, тулы күләмдә торгызыла. Җир асты байлыкларыннан 

файдалану хокукы туктатылган яисә чикләнгән вакыт, җир асты байлыкларыннан 

файдаланучының гаебе булмаса, җир асты байлыкларыннан файдаланучының 

гаризасы буенча җир асты байлыкларыннан файдалануга лицензиянең гомуми 

вакытына кертелми. 

 

4. Җир асты байлыкларыннан файдалану хокукын вакытыннан алда туктату, 

туктатып тору яки чикләү турындагы карарларга шикаять белдерү 

 

4.1. Җир асты байлыкларыннан файдаланучы җир асты байлыкларыннан фай-

далану хокукын вакытыннан алда туктату, туктатып тору яки чикләү турындагы 

карары белән килешмәсә, ул аңа закон нигезендә шикаять бирергә мөмкин. 

 

5. Җир асты байлыкларыннан файдалану хокукын вакытыннан алда 

туктатканда документлар рәсмиләштерү 

5.1. Җир асты байлыкларыннан файдалану хокукы вакытыннан алда тукта-

тылган җир асты байлыкларыннан файдаланучы вәкаләтле органның язма 

белдерүендә күрсәтелгән вакытта Министрлыкка лицензия тапшырырга тиеш. 

Тапшырылган лицензиядә лицензияне гамәлдән чыгару турында штамп куела. 

5.2. Җир асты байлыкларыннан файдалану хокукын вакытыннан алда туктату 

турындагы карар күчермәсе боерыкны теркәгән көннән башлап биш эш көне эчендә 

Министрлыкның җир асты байлыкларыннан файдалануны лицензияләү бүлеге 

белгече тарафыннан Татарстан Республикасының җирле әһәмияттәге җир асты 

байлыклары кишәрлеге урнашкан территориядәге муниципаль берәмлекнең җирле 

үзидарә органнарына, Экологик, технологик һәм атом күзәтчелеге буенча федераль 

хезмәтнең (Ростехнадзор) Идел буе идарәсенә, «Идел буе федераль округы буенча 

территориаль геологик мәгълүмат фонды» федераль бюджет учреждениесенең 

Татарстан филиалына һәм Федераль салым хезмәтенең Татарстан Республикасы 

идарәсенә җибәрә. 

5.3. Министрлыкта җир асты байлыкларыннан файдалану хокукын вакы-

тыннан алда туктатуга бәйле документлар срогы чикләнмичә сакланырга тиеш. 

Татарстан Республикасы Экология 

һәм табигать ресурслары министр-

лыгының 2021 елның 27 июлендәге 

799-п номерлы боерыгы белән 

расланды 

 

2. Татарстан Республикасы территориясендә җирле әһәмияттәге җир асты 

байлыклары кишәрлекләреннән файдалану хокукын вакытыннан алда 

туктату, туктатып тору һәм чикләү комиссиясенең составы 

 

Гобәйдуллин Илнур  

Ирек улы 

Татарстан Республикасы экология һәм табигать 

ресурслары министры урынбасары – Татарстан 

Республикасы территориясендә җирле әһәмияттәге 

җир асты байлыклары кишәрлекләреннән файда-

лану хокукын вакытыннан алда туктату, туктатып 

тору һәм чикләү комиссиясе рәисе 

Вахитов Самат 

Таһир улы 

Татарстан Республикасы Экология һәм табигать 

ресурслары министрлыгының җир асты байлыкла-

рыннан файдалану мөнәсәбәтләрен җайга салу 

идарәсе җитәкчесе – Татарстан Республикасы терри-

ториясендә җирле әһәмияттәге җир асты байлык-

лары кишәрлекләреннән файдалану хокукын вакы-

тыннан алда туктату, туктатып тору һәм чикләү 

комиссиясе рәисе урынбасары 

Лукина Людмила 

Александровна 

Татарстан Республикасы Экология һәм табигать 

ресурслары министрлыгының җир асты байлыкла-

рыннан файдалануны лицензияләү бүлеге җитәкчесе 

– Татарстан Республикасы территориясендә җирле 

әһәмияттәге җир асты байлыклары кишәрлеклә-

реннән файдалану хокукын вакытыннан алда тукта-

ту, туктатып тору һәм чикләү комиссиясе секретаре 

Ахманова Татьяна 

Петровна 

Татарстан Республикасы Экология һәм табигать 

ресурслары министрлыгының углеводород чималы 

геологиясе бүлеге җитәкчесе 

Полушин Владислав 

Леонидович 

Татарстан Республикасы Экология һәм табигать 

ресурслары министрлыгының мәгълүмат-геология 

ресурслар һәм геология тирәлеген күзәтү бүлеге 

җитәкчесе 

Полюшков Алексей 

Сергеевич 

Татарстан Республикасы Экология һәм табигать 

ресурслары министрлыгының Дәүләт экология 

күзәтчелеге инспекциясе җитәкчесе 

Ткачук Алексей Иванович Татарстан Республикасы Экология һәм табигать 

ресурслары министрлыгының хокукый тәэмин итү 

бүлеге җитәкчесе 

Чеснокова Ирина 

Валерьевна 

Татарстан Республикасы Экология һәм табигать 

ресурслары министрлыгының җир асты байлык-

ларыннан файдалануны җайга салу бүлеге җитәкчесе 

Чинарев Алексей 

Михайлович 

Татарстан Республикасы Экология һәм табигать 

ресурслары министрлыгының минерал-чимал һәм су 

ресурслары идарәсе җитәкчесе   

Шутникова Светлана 

Анатольевна 

Татарстан Республикасы Экология һәм табигать 

ресурслары министрлыгының каты файдалы 

казылмалар геологиясе бүлеге җитәкчесе 

 
 


